
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দয়া, সৌজন্য ও কৃতজ্ঞতা।
২৭


টাকা পাইলে, আমি যত আহলাদিত হইতাম, আপনাকে নিষ্কৃতি দিয়া, আমি তদপেক্ষা সহস্রগুণে অধিক আহলাদিত হইলাম। এক্ষণে, আপনকার নিকট, বিনয়বচনে আমার প্রার্থনা এই, আম দ্বারা সম্পন্ন হইতে পারে, যদি কখনও আপনকার এরূপ কোনও প্রযোজন উপস্থিত হয, অনুগ্রহপূর্ব্বক জানাইলে, আমি চবিতার্থ হইব।

 এইরূপ বলিযা, জোসেফ্ তাঁহার লিখিত খতখানি সন্নিহিত জ্বলন্ত অনলে নিক্ষিপ্ত কবিলেন। জোসেফেব দয়া ও সৌজন্য দর্শনে চমৎকৃত হইযা, তিনি তাঁহাকে ধন্যবাদ করিতে লাগিলেন।


 কিয়ৎ দিন পরে, এই ব্যক্তি, অল্প বেতনে, কোনও কর্ম্মে নিযুক্ত হইলেন, এবং তাহাতেই কোনও রূপে, দিনপাত কবিতে লাগিলেন। সচ্ছল অবস্থায, তিনি অনেকের আনুকূল্য কবিতেন, এবং আত্মীয়, স্বজন প্রভৃতিকে মধ্যে মধ্যে আহার করাইতেন। আয়ের খৰ্বতা বশতঃ এক্ষণে সেরূপে চলা তাঁহার ক্ষমতার বহির্ভূত; কিন্তু এরূপ কবিতে না পারিলে, তাঁহার অসুখের সীমা থাকিত না। আত্মীযেরা, অথবা অন্যবিধ লোকে, তাঁহার আলয়ে আহার করিবার অভিপ্রায় প্রকাশ করিলে, তিনি অস্বীকার করিতে পারিতেন না, তাঁহারা উপস্থিত হইলে, তদীয় ভৃত্য, জোসেফের নিকটে

